Ապրիլի ֆլեշմոբի խնդիրների լուծումներ

Առաջին մակարդակ

Զատիկը քանի՞ անգամ պետք է թեքվի աջ, որ նշված ճանապարհով հասնի թփին:

Սովորողների  հետ խնդիրը լուծելիս որոշեցինք նկարը ներբեռնել, Paint նկարչական ծրագրով նշել զատիկի ճանապարհը և հաշվել՝ քանի՞ անգամ կգնա դեպի աջ։ Սովորողները այսպես շփոթվեցին ճիշտ հաշվել, քանի որ դժվար է նայել նկարին առջևից և որոշել աջ թեքումները , այսպես  ձախ թեքումները մեզ աջ են թվում։ Պետք է զատիկի փոխարեն մենք անցնենք  նույն ճանապարհը, որպեսզի ավելի պարզ պատկերացնենք թեքումները դեպի աջ կամ դեպի ձախ։ Մենք դաշտում քարերի օգնությամբ ստացանք նույն ճանապարհը և քայլեցինք՝ միաժանակ հաշվելով աջ թեքումները՝ տեսանյութ, 5 անգամ է թեքվում դեպի աջ ։ Այսպես հեշտ կողմնորոշվեցինք։ Կարող ենք մատիտներով ստանալ ճանապարհը և ըստ ուղղության , թեքումների անցնելով հաշվել դեպի աջ կատարած թեքումների թիվը։Դրանից հետո աշխատեցինք Paint նկարչական ծրագրով։  Սովորողները նաև խնդիրը ներկայացրին Sratch  ծրագրով ՝ տեսանյութ։


Մարգարիտ Հովնանյան

Առաջին մակարդակի լուծման տարբերակները որոշեցինք քննարկել սովորողների հետ: 
Մի մասն առաջարկեց կատարել աշխատանք Paint  ծրագրով: Մի մասի հետ էլ դասարանը վերածեցինք զատկական ճանապարհի: Ճանապարհի ձևը ստացանք աթոռների օգնությամբ: Ըստ էության, բոլորին էլ խաղային տարբերակն ավելի դուր եկավ: 
Յուրաքանչյուր սովորող ինքն էր անցնում զատկական ճանապարհով՝ փորձելով գտնել խնդրի լուծման պատասխանը: 
Այստեղ կարևոր էր  աջ-ձախ տարբերակումը: Մեծ , թե փոքր, հաճախ են շփոթում 😀
Խաղային եղանակով ավելի հեշտ գտանք պատասխանը, քան պատկերելով: 
Մեծ մասը ստացավ 5 պատասխանը: Համեմատելով մեր ունեցած պատասխանները՝  ընդհանրացրեցինք: Բոլորի դեպքում փորձեցինք, այսպես ասած, ապացուցել պատասխանի ճիշտ լինելը: Բացառելով մյուս տարբերակները՝ հաստատեցինք հինգը: 
Զատիկը հինգ անգամ է թեքվում աջ՝ թփին հասնելու համար: 

Արմինե Մովսիսյան 
Մաթեմատիկայի ֆլեշմոբի առաջին խնդիրը մենք շատ սիրեցինք: Նկարել ենք «Paint» ծրագրով, շուտով կունենանք մաթեմատիկական ուրախ խնդրագիրք, որը կազմում ենք  «Powerpoint» ծրագրով և այս տեսակ խնդիրներ էլ ենք ներառել: Լաբիրինթոսներով խնդիրներ շատ են սիրում մեր դասարանի սովորողները: Հաճախ ենք գծում- նկարում հետաքրքիր լաբիրինթոսներ:

Սկզում մատիտներով կառուցեցինք  զատիկի ճանապարհը, իսկ հետո  նկարեցինք լաբիրինթոսը և սկսեցինք հաշվել: Հաշվեցինք, թե  զատիկը լաբիրինթոսով քայլելիս դեպի նպատակակետը հասնելու համար քանի  աջ և քանի ձախ շրջադարձ է կատարում` առաջին շրջադարձը` աջ, երկրորդը` ձախ, երրորդը` ձախ, չորրորդը` աջ, հիգերորդը` աջ, վեցերորդը` աջ, յոթերորդը` աջ, ութերորդն ու իններոդը`  ձախ, այպիսով հասկացանք, որ մեր զատիկը  հինգ անգամ  աջ և չորս անգամ ձախ է  թեքվում:  Սլաքների միջոցով էլ ընդգծեցինք շրջադարձների ուղղությունները: 

Այնուհետև մի անգամ էլ փորձեցինք ինքներս խաղալ խնդիրը և բոլորս զատիկներ դարձանք: Ուզում էինք տեսնել, կհիշենք արդյոք ճանապարհը: Սկզբում մի փոքր շփոթեցինք, բայց հետո ստացվեց:

Քրիստինե Հովսեփյան

Այս անգամ խնդիրը փորձեցինք լուծել երկու տարբերակով։ Առաջինը` խոտերի մեջ լաբիրինթը կառուցեցինք և զատիկ կոնֆետը լաբիրինթով տարանք դեպի տերևը, բայց սովորողները 3 անգամ էին հաշվում զատիկի աջ թեքվելը։ Երկրորդը` տանիքում գծեցինք լաբիրինթը, և սովորողները որպես զատիկ քայլեցին դեպի տերևը, իրենց քայլելով միանգամից հաշվեցին, որ 5 անգամ են թեքվում աջ՝ տերևին հասնելու համար։ Կից ուղարկում եմ փոքրիկ տեսանյութ։

Լիանա Ռոզիկյան
Այս խնդիրը լուծել ենք հետևյալ կերպ՝ գետնին կավիճով գծել ենք նույն գծագիրը և քայլել ենք ըստ գծագրի: Դեպի աջ թեքվել ենք հինգ անգամ:

Արմինե Մնացականյան
Պատասխան՝ 5:
2. Մարտի 12-ից քանի՞ օր հետո ենք նշել Սուրբ Զատկի ծեսը՝ որն այս տարի ապրիլի 17-ին էր:

Խնդիրն այսօր դասարանում քննարկեցինք, ունենք նաև տեսաֆիլմ դեռ պետք է տեղադրեմ բլոգում, երբ տեղադրեմ հղումը կուղարկեմ։ 5-6 տարեկանների հետ սովորել  ենք և գիտենք, տարին քանի ամիս ունի, որ ամիսը քանի օր ունի։ Շատ լավ գիտեն, որ մարտ ամիսն  ունի 31 օր։ Սկզբից կարդացի խնդիրը,  փորձեցինք քննարկել և լուծել միասին։ Դժվարացան բանավոր պատկերացնել և հաշվել , մեզ օգնության եկավ օրացույցը ։ Սովորողների հետ  հաշվեցինք մարտի 12-ից,  հետո  մարտի 13-ից սկսեցինք հաշվել, հասանք  ապրիլի 17-ին և բոլորը պատասխանեցին, որ 36 օր հետո:
Գայանե Թորոսյան

Սեդա Խաչատրյան
Սկզբում կարդացինք խնդիրը, հետո սովորողները առաջարկեցին բացել օրացույցն ու հաշվել, քանի որ նմանապիպ խնդիրներ լուծել էինք նախկիում:: Օրացույցը բացելուց հետո ասացի, որ ուշադրություն դարձնեն թե ամիսը քանի օր ունի: Այնուհետև մարտի 12-ից 10-10 գումարելով հաշվեն: Այդպես հաշվելով գտան, որ զատիկը 36 օրից է:
Արմինե Գյոնջյան
Խնդիրը այսպես ենք սովորողների հետ քննարկել: 

Օգտվել ենք համակարգչի օրացույցից, հաշվել ենք և մարտի 12-ից մինչև ապրիլի 17- ը: Ստացել ենք 36օր հետո: 
Հասմիկ Ղազարյան

Պատասխան՝ 36: 

3. Ծառի երկու ճյուղերին նստած էին 16 ճնճղուկ։ Առաջին ճյուղից թռան, գնացին երկու ճնճղուկ, իսկ երկրորդ ճյուղից հինգ ճնճղուկ թռան նստեցին առաջին ճյուղին, որից հետո ճնճղուկների թիվը երկու ճյուղերին հավասարվեց։ Սկզբում քանի՞ ճնճղուկ կար յուրաքանչյուր ճյուղին:

Խնդիրը կարող ենք լուծել տարբեր առարկաների միջոցով։ 16 ճնճղուկից նախապես կհանենք 2 թռչող-գնացողներին։ Կտեսնենք, որ մնաց 14 ճնճղուկ։ Բաժանենք 2 մասի, կստանաք 7։ Ապա 2-րդ ճյուղի 5-ը տալիս ենք առաջինին՝ 7-5=2, ապա՝ 7+5=12: 

Հետո առաջին ճյուղից թռած 2 ճնճղուկը կավելացնենք 12-ին, կստանանք 14։

Լիլիթ Սահակյան

1) 16-2=14 (ճնճղուկ մնաց)

 2) 14:2=7 (յուր. ճյուղին) 

3) անհայտ թիվ-2+5=7, անհայտ թիվ=4 ( առաջին ճյուղին) 

4) անհայտ թիվ -5=7, անհայտ թիվ =12 (երկրորդ ճյուղին) 

Պատ.՝ 4, 12

Խնդիրը մի քիչ բարդ էր առաջին դասարանցիների համար, երկար խաղացինք մինչև գտան խնդրի լուծումը։ Քայլերը շատ էին, սովորողները խճճվում էին։

Խնդիրը կարդացինք դասարանում, կենտրոն եկան 16 սովորող։ Սովորողներից երկուսը նստեցին իրենց տեղը։ Մնաց 14 սովորող, հետո բաժանվեցին երկու խմբի՝ 7-7։

7-ին ավելացրինք 5 և ստացանք 12։

7-ից հանեցինք 5 հետո ավելացրինք էն 2 ին, որ նստել էին ու ստացանք 4։

Նկարեցինք նաև paint-ով, որ ավելի տեսանելի լինի։

Լուսինե Պետրոսյան
Մենք թղթի վրա ծառ նկարեցինք, գունավոր թղթից 8 ճնճղուկ կտրեցինք ու էդպես խաղացինք խնդիրը։

Պայմանը փոխեցինք, որ թվերը փոքր լինեն ու երեխաները հեշտ պատկերացնեն։

Ծառի երկու ճյուղերին նստած էին 8 ճնճղուկ։ Առաջին ճյուղից թռան, գնացին երկու ճնճղուկ, իսկ երկրորդ ճյուղից մեկ ճնճղուկ թռավ նստեցին առաջին ճյուղին, որից հետո ճնճղուկների թիվը երկու ճյուղերին հավասարվեց։ Սկզբում քանի՞ ճնճղուկ կար յուրաքանչյուր ճյուղին:

Էլյա Գրիգորյան

Կարող ենք թղթի վրա գունավոր մատիտներով նկարել ծառ՝ երկու ճյուղերով: Պետք է նկարել 16 ճնճղուկ: Օրինակ առաջին ճյուղի վրա կարող ենք նկարել 5 ճնճղուկ, երկրորդի վրա՝ 11: Հետո հերթականությամբ կատարել խնդրի պայմանները: Առաջին ճյուղից կթռնի 2-ը և 5-ը կդառնա 3, իսկ երկրորդ ճյուղից 11-ից կգա առաջին ճյուղ 5 ճնճղուկ, առաջինում կստացվի 5 ճնճղուկ, իսկ երկրորդում 6: Նայում ենք խնդրի պայմանին, պայմանը ասում է, որ հետո երկու ճյուղերի ճնճղուկների թիվը հավասարվեց: Այս թվերի դեպքում/5 և 11/  սխալ է լինում խնդիրը: Այդպես կարող ենք փորձել տարբեր թվեր 6 և 10 կամ 3 և 13:  

Իսկ վերջում կտեսնենք, որ ճիշտ թվերն են՝ 4 և 12: Որ 4 ճնճղուկից 2-ը թռնեն, իսկ երկրորդ ճյուղի 12-ից 5-ը գնան առաջին ճյուղ, կստացվի առաջին ճյուղում 7, երկրոդ ճյուղում 7: 

Կարող ենք նաև վերցնել 16 կոնֆետ և 2 ափսե: Խնդրի սկզբում, որ ասվում է՝ թռան 2 ճնճղում 16-ից կհանենք 2 կոնֆետ, եղածը 14-ը կբաժանենք 2-ի, կստացվի, որ երկու ափսեների մեջ կլինի 7:  

Սովորողները այդպես տեսանելիորեն կտեղափոխեն կոնֆետներն այնքան, մինչև որ ստանան ճիշտ պատասխանը: 

Անուշ Աթայան

Պատասխան՝ 4, 12: 

4. Արայիկն ու Էրիկը Զատկատոնին խաղում էին Ձուգլորիկ: Էրիկը խաղը սկսելուց առաջ ուներ 18 ձու, իսկ Արայիկը՝ Էրիկի ունեցածի կեսը: Խաղի ավարտին Արայիկը կարողացավ Էրիկից շահել 3 ձու: Քանի՞ ձու ուներ Արայիկը խաղից հետո:

Նախ կխոսենք կեսը հասկացողության մասին, մեկ անգամ արդեն խոսել ենք, որ օրինակ խնձորի կեսը վերցնելու համար պետք է այն այնպես կտրենք, որ երկու մասերը իրար հավասար լինեն։ Հետո կսկսենք մատիտներով, հերթով , հաշվելու միջոցով, գտնել թե 18ը ինչ 2 հավասար մասից է բաղկացած։ Այդպես կգտնենք Արայիկի ունեցած սյզբնական ձվերի քանակը, որը 9 է, իսկ խաղի վերջում քանի որ Արայիկը Էրիկից վերցրեց(շահեց) 3ը, մեր ունեցած 9 ին կավելացնենք 3ը և կստանանք, որ խաղի ավարտին Արայիկը ուներ 12 ձու։

Անի Հակոբյան

Խնդիրը կարդալուց հետո այն լուծեցինք դերախաղի օգնությամբ։  Քանի  որ գիտեինք թե Էրիկը քանի ձու ունի, իսկ Արայիկն էլ ուներ նրա ունեցածի կեսը, հետևաբար առաջին քայլով Էրիկի մոտ եղածը ձվերը բաժանեցինք երկու հավասար մասերի և գտանք, որ  Արայիկի մոտ խաղի սկզբում կար 9 ձու։

Խնդրում ասվում էր, որ Արայիկը վերջում Էրիկից շահել է 3ձու։ Այդ շահած 3ձուն  Արայիկին փոխանցելուց հետո հաշվեցինք և գտանք, որ Արայիկի մոտ դարձավ 9+3=12ձու։

Կարինե Խառատյան

Խնդիրը կարդալուց հետո, սովորողներին առաջարկեցի վերցնել 18 հատ մատիտ ու փորձել գտնել 18-ի կեսը: Երկու հոգի 18 մատիտը մեկական բաժանեցին իրար մեջ: Հաշվեցին, յուրաքանչյուրի մոտ 9 մատիտ եղավ: Հետո խնդրի հաջորդ պայմանը կարդացինք՝ Արայիկը Էրիկից շահեց 3 ձու: Սովորողներից մեկը 3 մատիտ մյուսից վերցրեց, ավելացրեց իր մատիտներին: Հաշվեցին մատիտները, ստացան 12:
Լուսինե Գասպարյան

Կարդացինք խնդիրը և սկսեցինք նախադասություն առ նախադասություն հասկանալ։ Էստեղ բախվեցինք կես հասկացության հետ։ Սկզբից փոքր թվերը սկսեցինք կիսել՝ 8-ի, 10-ի կեսը ո՞ր թիվը կլինի։ Հետո բարդացրեցի 12, 14, 16, 18 թվերի կեսը որոնք են։ Իմացանք, որ 18 թվի կեսը 9-ն է։ Էստեղ կրկնեցինք կենտ և զույգ թվերը, որ զույգ թվերը կիսվում են, կենտերը՝ ոչ։ Այսպիսով՝ Արայիկը ուներ Էրիկի ունեցածի կեսը՝ 9 ձու: Շարունակեցինք կարդալ խնդիրը։ Քանի որ խնդրում ասվում էր՝ Արայիկը Էրիկից շահեց 3ձու, հետևաբար 9 + 3= 12: 

Վարսիկ Աթոյան

Էրիկն ուներ 18, Արայիկը 18-ի կեսը, այսինքն`9: 3 ձու շահելով` ունեցավ 12 ձու: Էրիկի մոտ էլ մնաց 15-ը: Խաղից հետո Արայիկի մոտ մնաց 12-ը:

Տաթև Սահակյան

Պատասխան` 12: 

5. Աննան բացեց իր խնդրագիրքը և նկատեց, որ որոշ էջեր պակասում են։ Ձախ էջին նա տեսավ գրված 14 թիվը, իսկ աջ էջին՝ 17։ Քանի՞ թերթ էր պոկված։

Նախ կարդացինք խնդիրը, հարցերի միջոցով քննարկեցինք ,պատմեցինք խնդիրը։Բանավոր հաշվարկի միջոցով հաշվեցինք 14 ից մինչև 17-ը։Ստացանք 14 15 16 17 այնուհետև վերցրեցինք գիրք-տետրերը և բացեցինք էջ 14-ը թերթեցինք մինչև 17 էջը։Ունեցանք 15, 16 էջերը, այսինքն երկու էջ , իսկ երկու էջը մեկ թերթն է։ 
Մարինե Մանուկյան 

Քանի որ արդեն կարողանում են կարդալ, էկրանին բացեցի խնդիրը միասին կարդացինք։ Պարզեցինք, որ մեկ թերթի վրա երկու էջ կա։  Հետո դասարանի հեքիաթի գրքերից մեկը վերցրեցինք, հերթով թերթեցինք։ Լավ հնարավորություն էր աջն ու ձախը վերհիշելու։

Մեր դասարանի Աննան բացեց գրքի 14-րդ էջը, հետո թերթեց 15 և 16 էջերը, հասավ 17-ին։ Տեսանք, որ 14-ի և 17-ի մեջտեղում մեկ թերթ է, որի վրա 15 և 16 էջերն են։

Մանուշակ Աբրահամյան
Խնդիրը դասարանում լուծել ենք տեխնոլոգիական աշխատանքի ընթացքում: A4 թուղթը բաժանել ենք 4 մասի, միացրել ենք իրար և ստացել 8 թերթանի փոքրիկ գիրք: Էջերը համարակալել ենք աջ և ձախ կողմերից և ստացել 16 էջ: Սովորողները անմիջապես գլխի ընկան , որ մեկ թերթ է պակասում, քանի որ մեկ թերթին երկու թիվ է գրված: 
Մարգարիտ Թամազյան

Արմինե Մովսիսյան
Պատասխան՝ 1:
6. [image: image5.png]S .
Frecee e aeen o

’8



Եվան ուներ տասը ձվիկ. չորսը՝ կարմիր, երեքը՝ կապույտ, երկուսը՝ կանաչ և մեկը՝ դեղին: Նա այդ ձվիկները դասավորեց այնպես, որ նույն գույնի երկու ձվիկ իրար կողք և իրար վրա չգտնվեն (տես նկարը): Ի՞նչ գույնի ձվիկ դրեց Եվան ներքևից երկրորդ շարքի մեջտեղում:

Կարինե Մամիկոնյան, Հրաչ Կուբոյան, Մհեր Մանուկյան 

 Քանի որ ունենք 4 կարմիր ձվիկ, իսկ պահանջն ասում է որ իրար կողք և վրա նույն գույնի ձվիկներ չեն կարող լինել,հետևաբար առաջին շարքի երկու անկյուններում կդնենք 2 կարմիր ձվիկները,որի հիմման վրա կսկսենք հավաքել մյուս ձվիկները( հաշվի առնելով պահանջը)։Ամբողջական պատկերը ստանալուց հետո ստացվում է , որ երկրորդ շարքի մեջտեղի ձվիկի գույնը լինում է կարմիր։

Սաթեն Քարաջյան

Սովորողները սկսեցին paint ծրագրով գունավորել ձվիկները, ըստ խնդրի պահանջի։ Գույները դասավորելուց հետո ներքևից երկրորդ շարքի մեջտեղում եղավ կարմիր գույնը։ 
Աշխեն Թադևոսյան

Նաիրուհի Համբարձումյան
Պատասխան՝ կարմիր:
7. Եռանիշ թվի թվանշանների գումարը 4 է: Այս պայմանին բավարարող քանի՞ եռանիշ թիվ կա:
Քանի որ եռանիշ թվերի թվանշանների գումարը պետք է հավասար լինի 4֊ի, կնշանակի թվանշանները չեն կարող 4֊ ից մեծ լինել, կլինեն փոքր կամ հավասար 4֊ ին։
Դրանք հետևյալ թվերն են.

112; 211; 121; 202; 220; 130; 103; 310; 301; 400:

Տաթև Թամազյան

Սովորողների հետ փորձել ենք  գտնել բոլոր այն եռանիշ թվերը, որոնց թվանշանների գումարը կլինի 4։ 

112  ֊ 1+1+2= 4

 211, 121, 202, 220, 103, 301, 310, 130, 400

Մարի Միքայելյան

Սովորողների հետ կազմեցինք եռանիշ թվեր, որ սկսվում  են 1-ով,  2-ով, 3-ով և 4-ով: Սովորողները կռահեցին, որ չի կարող սկսվել 5-ով:

Արդյունքում ստացանք 10 եռանիշ թիվ:

103, 112, 121, 130

202, 211, 220

301, 310

400

Լենա Վարդանյան

Նախ վերհիշում ենք եռանիշ թվերը,  ապա, թե ինչ է նշանակում թվանշանների գումար։ 

Սկսում ենք 100 ից, և գումարում եռանիշ թվի թվանշանները՝ պարտադիր նշելով, որ եռանիշ թիվը պետք է լինի գրված 0,1,2,3,4 թվանշանների սահմանում։ Չպետք է անցնի 4 ից։ 

Այսպիսով ստացանք հետեյալ թվերը

103,112, 121,130

202,220

301,310

400

Արաքս Հովհաննիսյան

Պատասխան՝ 10:  

8. 3 ընկեր սպասեցին 3 ժամ, որպեսզի անձրևը կտրվի։ Նրանցից յուրաքանչյուրը քանի՞ ժամ սպասեց։

Սովորողները սիրեցին այս խնդիրը: Հենց սկզբից էլ սովորողների մի մասը ճիշտ ասաց, մյուս մասը՝ սխալ: Սխալ պատասխանողները պնդում էին, որ յուր.-ը սպասում է 1 ժամ: Որպեսզի հասկանան խնդրի էությունը, միասին խաղ խաղացինք: 

Ասացի, որ 3 րոպե սպասեն և ընդմիջումը կսկսվի: Միասին ժամ պահեցինք, սպասեցինք: 3 րոպե անց սկսվեց ընդմիջումը: Այդտեղից հասկացան, որ 1 հոգի սպասի, 3, թե 10, մեկ է, յուրաքանչյուրը 3 ժամ է սպասում: 

Այնուհետև խնդրի թվերը փոխեցին, նմանատիպ խնդիրներ կազմեցինք և խաղացինք:

Ծաղիկ Գասպարյան

Խնդիրն ավելի պարզ պատկերացնելու և  հասկանալու համար,  փորձեցինք  խաղարկել այն։ Նախ ժամանակի տևողությունը 3 ժամից դարձրինք 5 րոպե, փոխեցինք անձրևի կտրվելուն սպասելու գործողությունը հեծանիվ վարելու գործողությամբ, որ սովորողներն ավելի հեշտ պատկերացնեն ժամանակի տևողությունը, ապա ընտրեցինք 2 սովորող, նրանցից յուրաքանչյուրը հեծանիվ վարեց 5 րոպե, առաջին սովորողը Հարավային դպրոցի առջևի բակում, իսկը մյուս սովորողը՝ դպրոցի հետին բակում։ Երկու սովորողների վարելու ընթացքին հետևում էին ժամանակի տևողության համար պատասխանատու սովորողներ։ Նրանք նշեցին, որ երկուսն էլ վարել են 5 րոպե, այսինքն եթե նշվեր, որ երկուսն էլ վարել են 5 րոպե, կնշանակի, որ նրանցից յուրաքանչյուրնն էլ է վարել 5 րոպե։

Անահիտ Մելքոնյան

Այս խնդիրը բանավոր մաթեմատիկայի ընտրությամբ գործունեության ընթացքում ենք քննարկել։ Կարդացինք խնդիրը, հնչեցին տարբեր պատասխաններ՝ 1, 3, 9: Այնուհետ 2.2 դասարանի սովորող՝ Էվա Խաչատրյանը, ով նշել էր, որ ընկերներից յուրաքանչյուրը սպասել է 3 ժամ, երեխաներին բացատրեց, որ ընկերները միասին են սպասել երեք ժամ, ոչ թե առանձին-առանձին։

Մանե Հարությունյան

Խնդիրը, սովորողների համար պարզ, հասկանալի և տեսանելի դարձնելու համար կլուծենք գործնականում: Մի սեղանի շուրջ կնստեն երեք սովորող և երեք րոպե կզրուցեն կամ կզբաղվեն համակարգչով։ Երեք րոպե անց  նրանց կհարցնենք, թե ով որքա՞ն ժամանակ նստեց սեղանի շուրջ և բոլորը կպատասխանեն՝ երեք րոպե: Լավ խնդրիր է նաև ժամանակի չափման միավորների մասին խոսելու: Պատասխան՝ 3 ժամ:

Սիդոնյա Վիրաբյան

Պատասխան՝ 3: 

9. Լիլիթն ուներ 7 կարմիր ձու և 2 դեղին ձու: Նա 2 կարմիր ձու տվեց Վաղարշակին, որն իր հերթին մի քանի դեղին ձու տվեց Լիլիթին: Վաղարշակը քանի՞ դեղին ձու տվեց Լիլիթին, եթե դրանից հետո Լիլիթն ուներ հավասար քանակով դեղին և կարմիր ձու:

Մարիամ Մանասյան
Լիլիթն ուներ 7 կարմիր ձու և 2 դեղին ձու
2 կարմիր ձու տվեց Վաղարշակին, Լիլիթի մոտ մնաց 5 կարմիր ձու և 2 դեղին ձու։ Քանի որ Լիլիթն ուներ 2 դեղին  ձու, ապա 5 ձու դառնալու համար Վաղարշակը Լիլիթին կտա 3 ձու:
Սրբուհի Ներսիսյան

Մարիամ Խաչատրյան
Նելի Թովմասյան
Պատասխան՝ 3: 

10. Զատկատոնի համար Մարիանան գնեց 1կգ բրինձ, 2կգ չամիչ և վճարեց 2800 դրամ: Կատրինան գնեց 1կգ բրինձ, 1կգ չամիչ և վճարեց 1800 դրամ: Որքա՞ն արժե 1կգ բրինձը և 1կգ չամիչը:

Քանի որ խնդիրը բարդ էր 5-6 տարեկանների համար, թվերը փոխեցինք ՝ զրոները կրճատեցինք (2800-ի փոխարեն 28 դրամ), իսկ կիլոգրամով բրինձն ու չամիչը վերածեցին հատով մրգերի:

Նախ խոսեցինք, որ 28-ը դա  10+10+8-ն է, հետո լուծեցինք խնդիրը։

Ավելի մանրամասն՝ տեսանյութում։

Անի Գրիգորյան

2800- 1800 ստացանք 1000, սրանով իմացանք, որ 1000 դրամ ավել է վճարել Մարիանան:

Գիտենք, որ Մարիանան գնել է 1կգ չամիչ ավել, քան Կատրիանան և Մարիանան վճարել է 1000 դրամ ավել, քան Կատրինան:

Ստացանք, որ 1 կգ չամիչը արժե 1000 դրամ :

 Հայտնի է, որ Կատրինան գնել է  1կգ բրինձ, 1կգ չամիչ և վճարել է 1800 դրամ: Քանի որ 1 կգ չամիչը արժե 1000 դրամ, ուրեմն 1800- 1000 / չամիչի արժեքը / ստացանք 800 դրամ :

Այսինքն իմացանք, որ բրինձը արժե 800 դրամ:

Անահիտ Ավագյան

Խնդրում հստակ էր, որ 1կգ բրինձի և1կգ չամիչի համար Կատրինան վճարել է 1800 դրամ։

Մենք Մարիանայի վճարած գումարից հանեցինք 1կգ բրինձի և 1կգ չամիչի գումարը`1800, ստացվեց, որ Մարիանան ավել վճարել է 1000 դրամ և ավել գնել է 1կգ չամիչ։

Արդեն պարզ էր, որ չամիչի 1կգ արժեր 1800 դրամ, իսկ բրնձինը` 800:

Ազնիվ Մանուկյան

Լուսինե Պետրոսյան Գ.
Այս խնդիրը քննարկել եմ ընտրությամբ գործունեության խմբի սովորողների հետ։ Նրանք ֆլեշմոբին մասնակցել էին եւ խնդիրը կարդալուց հետո միանգամից սկսվեց ակտիվ քննարկումը։ 

Խնդրում երեւում է, որ չամիչը 1 կգ-ով ավել է եւ վճարված գումարն էլ  1000 դրամով է ավել։ Այսինքն չամիչը 1000դրամ արժե։

Եթե 1800 դրամ վճարել է 1կգ բրինձի եւ 1կգ չամիչի համար, ուրեմն բրինձն էլ կարժենա 800դրամ։

Դասարանում խաղացին գնորդ-վաճառող խաղը։ Մանրադրամներ եւ թղթադրամներ տվեցի, մեր նախաճաշի խնձորն էլ բերեցի, Միքայելն էլ բանան էր բերել, եւ հավես խաղ ստացվեց։ 1 բանանը գնահատեցին 800 դրամ,1 խնձորը՝ 1000 դրամ, վերջում էլ մրգերը անուշ արեցին։

Գոհար Սմբատյան
Պատասխան՝ բրինձը՝ 800 դրամ, չամիչը՝ 1000 դրամ:

